
Beilage 4.
1345, Juni 30.

Significat Sanctitate Vestre devotus et humilis
Vester Heinricus natus quondam Johannis dapiferi
de Diessenhofen militis, Vestre Sanctitatis capellanus,
canonicus Constanciensis, doector decretorum et olim
studentium universitatis Bononiensis rector, quod ipse
olim in etate minori constitutus ecclesias parrochiales,
videlicet in Phaffenhoven Augustensis diocesis, in An-
dolvingen, in Diengen et in Emphingen Constanciensis
neecnon canonicatus et prebendas Constanciensis et
Ymbriacensis et custodiam Beronensis Constanciensis
diocesis ecclesiarum olim ab illustribus dominis suis
ducibus Austrie et aliis dictarum ecclesiarum et preben-
darum collatoribus alias tamen canonice assecutus,
demum ecclesiam parrochialem in Emphingen pro pre-
benda ecclesie Beronensis Constanciensis diocesis alias
tamen canonice permutavit et predicta beneficia curata
contra sanctam constitutionem: Execrabilis detinuit et
adhuc detinet, ad sacerdotinum non promotus nec aliquam
in ipsis curatis beneficiis residentiam faciendo per-
sonalem, sed pro maiori parte sui temporis in studio
iuris canonici deguit et in Romana curia moram traxit.
Cum autem, Pater Sanctissime, iura nostra pronuncient,
cum litteratis et nobilibus in pluralitate huiusmodi
fore per sedem apostolicam de facili dispensandum, et
predictus Heinricus predictam parrochialem in Phaifen-
hoven Augustensis diocesis paratus sit dimittere cum
effectu, supplicat Vestre Sanctitati, quatinus omnem
infamie et inhabilitatis notam per ipsum H. ex premissis

contractam dignemini totaliter abolere, restituentes
ipsum in integrum, ut nulla in iudicio sive extra ex-
ceptio sibi obici valeat, remittentes etiam sibi fructus
exinde perceptos, quorum maiorem partem in studio et
in Romana curia noscitur expendisse, et canonicatus
et prebendas Constanciensis et Beronensis et Umbria-
censis et custodiam Beronensis Constanciensis ecclegia-
rum et parrochialem ecclesiam in Andolvingen in titulum,
ecclesiam vero in Diengen usque ad apostolice sedis
beneplacitum in commendam, quorum omnium fructus
redditus et proventus quingentorum florenorum valorem
annuum non excedunt, eidem auctoritate apostolica
confirmare et committere vel saltem de novo conferre
dignemini, dispensantes nichilominus cum eodem, ut
predicta omnia simul licite retinere valeat, quavis con-
stitutione non contraria obstante, cum omnibus non
obstantibus et clausulis oportunis et executoribus, ut
in forma, scribentes Vestra benedicta manu: habili-
tamus, fructus perceptos remittimus, commendamus et
de novo conferimus et dispensamus.

Habilitamus et sibi de novo conferimus et dis-
pensamus, quod duo beneficia curata insimul tenere
possit, etiam si alterum dignitas fuerit, etiam si cum
cura, et fructus perceptos remittimus, sic tamen quod
det contra Turcos ducentos florenos. R.

Dat. apud Villamnovam Avinionensis diocesis IT kl.
inlii anno quarto.

SJabrbuchy der Gejelljchaft fiiv Ilothringijhe Gejdidits-
und Wltertumstunde, 13. Iahrg, 1901, S. 340, L.

In: Batifanijche biographijdhe Fotizen ur Gejdidyte
ves XIV. Jabhrhunbderts.

Mitgeteilt vont H. V. Sauerland.

